
				এই পৃষ্ঠাটোৰ বৈধকৰণ হৈছে
॥ প্ৰগতিৰ গান॥
 




(২০)






যা যা যা যা অসমীয়া

সীমান্ত পাৰ হৈ যা

কেনেকৈ ঘূৰিছে বিশাল পৃথিৱী

চা চকু মেলি চা॥



০ ০ ০




জুহালত অতদিন সাত হাল বাই

যি সম্পদ ঘটিলি সিয়ে নুকুলায়

ধোঁৱাৰ কাষত বহি মূৰ খজুৱাই

যি জ্ঞান বুটলিলি সিয়ে নুকুলায়;

নতুনক বিচাৰি উৰি উৰি যা॥



০ ০ ০




(আজি) লাচিতৰ পুলি পোখাৰ চিন চাব নাই

ধোদৰ পুলি পোখাই জকেমকাই

কৰিছনে মন হেৰ অসমীয়া কাই?

টং কৰি চা আমাৰ কিনো বিলাই

জাগ্ৰত হ সেয়ে ধোদ পুতাই

এয়াতো শুৱাৰ সময় মুঠেই নহয়,

হিল্ দল্ ভাঙি তই আগবাঢ়ি যা

দীপ্তশিখাৰে আলোকিত হৈ

দিগন্ত পাৰ হৈ যা

পৃথিৱী-ভৰমি চা॥

